
Bacoaʹ porob 
ehobnaʹ chodin 
laha Jisu Boithoniâre 
cane. Jisute eke goiʹ 
khoiʹ jiuitʹ beretlidie âni 
Lasardo aṛe basoʹsane. 
Natayom Moriom miʹ liṭâr 
aima dâmi, mohoyonaʹ 
khâṭi so sunum âguketeʹ 
Jisuoaʹ jangare ojoʹodie ar nijeyaʹ 
bohoʹnaʹ upte Âniaʹ janga jotʹkeʹtaye, 
ana mohokoyonaʹ so sunumnaʹ sote 
goṭa oraʹ pereʹngena. 



Natayom ṭhâkuâʹ Jihuda Iskarioth nutumte angko 
baṛoṭeʹ celako talareʹ miʹhor Jisu sabsoi laʹte marang 
purohitkoṭheʹ cane. Angkodo 
Jihudaoaʹ katha atenketeʹ 
kusinako ar âni ṭhep maikohaʹ 
mente rikitkedako. Tâkhni 
Jihudate Jisu sabsoi laʹte 
sujog sendrelaʹ 
lagone.



Celako Jisuoaʹ hukum lakagi kâmi 
kedako, ar bacoaʹ porobnaʹ bhoj 
sapṛo kedako. Jâkhni angko jom 
sanako, ana somaigi Jisu piṭhâ 
engeketeʹ Issor dhonnobad 
makidie. Natayom ana piṭhâ 
kecaʹkeʹe ar celako maketeʹ 
menkede, "Engepe ar jompe, 
nado Ingâʹ hormokana."



Natayom Jisu mog engeketeʹ 
Issor dhonnobad makidie ar 
celako maketeʹ menkede, "Ape 
sanamkhoiʹ na nuipe, karon na 
hoʹkana Ingâʹ meyom akaṭaʹdo 
aima pâpi âdmi papnaʹ khoma 
namlaʹte ma hoʹa. Issor ar âdmiko 
talare cukti hisâbte sikriti maʹe." 



Tâkhni Jisute Simon metakidie, "Simon, sabdhante 
aten, Soitante ape purikkhape laʹte onumoti koikade 
jerokum miṭiʹ câsi calonite caloniketeʹ guhum bacheye 
analakagi Soitante ape purikkhapeheʹ. Kheʹ Ing, Simon 
am laʹte koijongkâding jate amaʹ pâtyure bhangon 
bang dharoʹtama. Jâkhni am âcur hiʹlenkheʹ tâkhni 
amren boihako 
suktisâlikomahaʹ."



Pitorte Jisu metakidie, "Probhu, Am suliʹ ing jelre caʹlaʹ 
ar gojoʹlaʹho sapro miningâ." Uttore Jisu menkede, 
"Pitor Ingte am metamkâning, setaʹbera sim kukru 
lahare amte pe jhikâ Ing osikârketeʹ menmahaʹ je, 
amte Ing bang cinhukâdiâm."



Natayom Jisu celako suliʹ 
Getsimâni nutum miṭiʹ 
jagare cane, ar celako 
metakeʹkoe, "Ing aṛe 
caketeʹ tinkhâniʹ 
koijonginghâʹ inkhâniʹ ape 
naṛegi duruʹ tahanpe." Âni 
menkede, "Baba, Amṭheʹto 
sanamaʹgi sombhobgiâ. Na 
duknaʹ mogdo Ingṭheʹ khoiʹ 
Am idime. Taoreho Ingâʹ 
ichâlaka jate bang hoʹa, 
kheʹ Amaʹ ichâlakagi 
hoʹman." 



"Tâkhni marang purohitkote ar Forisikote Jihuda suliʹ 
miʹdol Roman sonno ar Mundir kormocâri madiako, ar 
Jihuda angko suliʹ ḍibiâ, mosal ar toroal laite 
aṛe seterne. Tâkhni celako talare miṭiʹ âdmi 
toloyarte marang purohitren dasaʹ 
jojma lutur getʹ girikeʹtaye. Kheʹ 
Jisu menkede, thiruʹpe ardo 
bang." Niâ menketeʹ Ânite 
âdmiaʹ lutur joṭetʹketeʹ âni 
manjakidie.



Tâkhni angkote Jisu sabketeʹ marang purohitaʹ oraʹre 
idikidiako. Ar Pitordo sâhing khoiʹ tayom tayom 
caʹsane. Niâtayom âdmiko racanaʹ talare sengel 
jolketeʹ duruʹnako, ar 
tâkhni Pitor hiʹketeʹ 
angko talare duruʹne. 



Kheʹ marang purohitʹren 
miṭiʹ das, Pitorte eke 
âdmiaʹ lutur getʹ girilaʹe 
âniren miṭiʹ pânhâ, 
menkede, "Ing ki am 
baganre Jisu suliʹ bang 
lelkaʹmeing?" Pitor abar 
osikâr kede, ar tâkhnigi 
miṭiʹ sim ṭahukede. 
Tâkhni Pitor baherre 
caketeʹ huk huk melai 
raglaʹ lagone.



Tâkhni ana sobhaniʹ sanamkhoiʹ 
beretʹketeʹ Jisudo Romioren marang 
sasoniʹ Pilâtṭheʹ idikidiako. Tâkhni 
Pilâtte Jisu kulikidie, "Am ki 
Jihudiren Rajakanam?" 
Jisu menkede, "Amgi 
menkedam." Tayomte 
Pilâtte Jisu bâgilaʹ 
namsane, anate âni âdmiko 
suliʹ arho katha menkede. 

Kheʹ âdmiko niâ menketeʹ 

cillulaʹ lagonako, "Âni kurusre 
maipe, kurusre maipe." 



Tâkhni Pilâtte Jisu kurusre 
mailaʹte angkoaʹ tire makidie. 
Tâkhni sonnokote Jisu 
idikidiako. Jisu aiaʹ kurus Aiʹgi 
goʹketeʹ bohoʹnaʹ jang jaga 
nutum miṭiʹ jagare calone. (Ibrio 
kathate ana jaga Golgotha 
metaʹako). 



Aṛe angkote Jisu kurusre 
makidiako ar Âni saote arho barhor 
kurusre makeʹkinâko, Jisudo talare 
ar barhor bar kandhare.



Sing candunaʹ marsal bang tahelena. Jirusalem 
Mundirnaʹ pordado tala talate cirâketeʹ bar bhakgena. 
Tâkhni Jisu cilluketeʹ menkede, "He Baba, Amṭheʹ 
Ingâʹ atta makeʹmiying." Ar niâ katha 
menketeʹ, Âni goiʹne.



Tayomte âyupgena, 
Orimâthiâren Josef nutumiʹ 
miʹhor hiʹne, ânido tahalene 
marang sobharen 
miṭiʹ manotan hor, ânido 
nijegi Issoraʹ rajjo laʹte 
ḍahar bengetsane. 
Âni sâhusketeʹ 
Pilâtṭheʹ caloketeʹ Jisuoaʹ hormo 

koikede.



Josef miṭiʹ lugri kiringketeʹ kurus khoiʹ 
Jisuoaʹ hormo agroketeʹ ana 
lugrite poṭomkidie, ar buru 
getketeʹ banoaʹ miṭiʹ topare 
ana hormo dohokede. 
Inâ toyom âni topanaʹ 
mocare miṭiʹ diri 
guṛkuketeʹ topanaʹ 
moca bondokede. 



Tayom din, orthat ayojon dinnaʹ 
tayom din, marang 
Purohitko ar thoṛa 
Forisiko Pilâtṭheʹ hiketeʹ 
menkedako, "Probhu, 
aleyaʹ mone menaʹa, 
Âni protarok jiuitʹ 
tahare menlede, 
‘Pe dinna din Ing 
                  jiuitʹ 

                         beredoing.' 



Tâkhni angko caketeʹ diri 
cetanre silmohor 
makedako. Ar 
topa jogo laʹte 
jogoiʹâdmi 
dohokeʹkoako.



Jiruʹaʹ dinna tayom soptanaʹ palhe 
dinna setaʹbera Mogdolini 
Moriom ar eṭaʹuniʹ Moriom 
topa lella hiʹnâkin. Tâkhni 
hoṭat marang 
bhumikompo hona, 
inâtayom Probhuren 
miṭiʹ sorgodut 
sorgo khoiʹ agro 
                hiʹne 

ar topanaʹ moca 
khoiʹ diri ocoʹketeʹ ana 
cetanre duruʹne. Âniaʹ 

botorte topa jogeyiʹ 
âdmiko hiluʹla 

lagonako ar goiʹ 
laka genako.



Âni sorgodutte rejako metakeʹkoe, 
"Ape alo botoroʹape, karon ing 
baṛeing, je kurusre maholena 
apete âni Probhu Jisugi 
sendraikanape. Âni naṛe 
bânuiâ, karon âni goiʹ 
khoiʹ jiuitʹ beretkane." 



"Hijuʹpe, Âni jeṭheʹ gitiʹlene, ana jaga 
lelpe, Ape saṭlaka caketeʹ âniren 
celako metakope 'Âni goiʹ khoiʹ 
jiuitʹ beretkane ar menkede, 
apeyaʹ lahare Gâlilre 
caʹkane."



Angko rejako botorlenako, taoho aima 
hub saote saṭlaka topa khoiʹ âcur 
canako ar Jisuren celako niâ 
khobor mako laʹte dâruʹla 
lagonako. 



Emon somai Jisu hoṭat angko 
rejako samne hiʹketeʹ 
menkede, "Apeyaʹ mongol 
hoʹmana." Tâkhni angko 
rejako Âniṭheʹ caketeʹ Âniaʹ 
janga sabketeʹ ḍoboʹ ar 
seoakidiako. 



Niâtayom angko egaroṭeʹ cela jomlaʹ duruʹlenkheʹ, Jisu 
angkoṭheʹ napamne, Ânite angkoaʹ binpâtyu ar keṭeʹ 
mon laʹte angko dhamkokeʹkoe, karon Âni jiuitʹ rakap 
tayom ekekote Âni lellidiako, angkoaʹ kathaho angko 
bang pâtyukanako. Celako saote katha men tayom 

Probhu Jisu Sorgore tul rakap hona ar Issoraʹ 
jojmahate duruʹne. 



6054

Karon Issorte na dhârtiren âdmi nâniʹ 
dulârkeʹkoe je, Aiʹren miṭiʹ Hopon 

dankidie, jate, jahegi Ânire pâtyuʹe, 
ânido bang nosṭoʹe, kheʹ ononto 

jiui name. 



Romio 3:23 karon sanamkhoiʹgi papkadako ar Issoraʹ 
gourob nam khoiʹ aima sâhingre menaʹkoa. 

Romio 6:23 Pap akaṭaʹ darma emoʹe anado hoʹkana goiʹ, 
kheʹ Issor akako dan emoʹe anado hoʹkana aboren 

Probhu Khrisṭo Jisuoaʹ talate ononto jiui.

Ibrio 9:27 Âdmi laʹtedo miʹjhikâ goiʹ ar goiʹ tayomdo 
ânioaʹ bicâr hoʹa. 

Ifisio 2:8,9 Karon Issoraʹ dayate pâtyunaʹ talate ape baco 
namkadape. Apedo nijete nijedo bang bacokanape. 

Anado Issoraʹ dankana. Ape nijeoaʹ kâminaʹ jo hisâbte 
apedo bang baco namkadape, anate ekegi gorboketeʹ 
bang men dareʹe je ânido ânioaʹ nijete baco namkade. 



Romio 10:9,10 Ana kathado hona, judi amaʹ mocate Jisu 
Probhu mente sikâriâm ar ontorte pâtyuiam je, Issorte Âni 

goiʹ khoiʹ jiuitʹ rakapkâdie tahale amdo pap khoiʹ 
bacoʹmahaʹ, Karon Jisu pâtyu talatigi Issortedo âdmiko 
nirdos mente atangkoe ar mocate ana pâtyunaʹ katha 

sikârkheʹ pap khoiʹ uddhârkoe.

Johon 3:16,17 Karon Issorte na dhârtiren âdmi nâniʹ 
dulârkeʹkoe je, Aiʹren miṭiʹ Hopon dankidie, jate, jahegi 

Ânire pâtyuʹe, ânido bang nosṭoʹe, kheʹ ononto jiui name. 
Cekelaʹbang Issortedo dhârtiren âdmioaʹ bicâr laʹte aiʹren 

Hopontetʹ bang kolkâdie, kheʹ dhârtiren âdmi jate âni 
talate bacoʹako. 



1 Johon 5:11-13 Ana sakkho niâkana je, Issorte abo 
ononto jiui makaʹboe, ar ana jiui Âniren Hopontetʹa talare 

menaʹa. Issorren Hopontetʹ ekete namkâdie ânido ana 
jiuiho namkade, kheʹ Issorren Hopontetʹ ekete bang 

namkâdie ânido ana jiuiho bang namkade. Niâko katha 
apeṭheʹ olkiding jate ape baṛe dareʹape je, ape ekeko 
Issorren Hopontetʹ cetanre pâtyuʹape angkodo ononto 

jiui namkadape. 

